
Anite ut 8:30 nuash 10:30 tatutipaikana : tshika uauitakanu nenu kamatshikaunit
ianimikuht kaiuassiuht mak eshi-aieshkuhiuinikut auen ;
Anite ut 10 :30 nuash e apita-tshishikat, tshika uauitakanu tan tshipa ui aitinanu
miam e uapatamakui nenua kaiuassiuht e animikuht kamatshikaun anite e
uitakanit mamu katananut mak anite ITUM ukatshishkutamatsheutshuapa.

E-neutshishikat, 11 epishiminishkueu anite ut 8:30 tatutipaikana nuash e
apita-tshishikat, tshika shenakanu kanatutakanit kassinu auen tshetshi
patshitinak utaimun mak anite ITUM umashinaikanuianimit anite Facebook ne
e uitakanit Tshe ishi-pimutenanut auen ka makupishut tan ua ishinakuannit
animiunnu ute Uashat mak Mani-utenam. ITUM ui atushkatam nenu e
uitakannit tshipa Ishi-pimutenannu, ui uitshi-atussemeu utinnima, e minuashit
tshekuan ui natuapatakanu mak tshetshi mamu atushkatakanit tshekuan e
minuashit anite nikan e aitapinanut. Tshetshi shaputuepannanut mak tshetshi
etatu minutakanit atusseun, ui apashtakanu tshitaimunnuau tan tshipa ui ishi-
pimutenanu.

Ne tshe shenakanit kanatutakanit tshetshi patshitinak auen utaimun, nishuait
tshika ishinakuan :

E neutshishikat 11 epishiminishkueu anite ut 8:30 tatutipaikana nuash e apita-
tshishikat, tshitepuatikunau tshetshi uauitshiaushiek  ne e uitakanit tshipa
Ishi-pimutenanu animiuna e tshitapatakaniti eshpanit ute mamu e taiak !
Tshimishta-ashuapamitinan !

Shash aieshkushteu kanikan-natu-tshissenitakanit anite Facebook mak anite ITUM
umashinaikanuianimit : www.itum.qc.ca  

KA NATUAPAMAKANIHT INNUAT NE E UITAKANIT
TSHE ISHI-PIMUTENANUT TSHETSHI ATUSHKATET
NENUA ANIMIUNA KA MAKUPISHIT AUEN ITUM -

KANATUTAKANIT CKAU

